
Puäʒʒtääl da luâttjieʹllemvuõʹjji teäggtõs 

 

Teäggtõs puäʒʒ- leʹbe luâttjieʹllemvuõʹjji vueʹǩǩniiʹǩǩid alttummša da 
investâsttmõõžžid di paalǥâskooʹddi investâsttmõõžžid 

Puäʒʒjieʹllemvuõʹjji vueʹǩǩneeʹǩǩ da paalǥâskååʹdd vueiʹtte ooccâd investâʹsttem- da 

altteemtuärjjõõzzid. Ooccâm lij juätkkjeei, leša ooccmõõžž vääʹldet ǩiõttʼtõõllmõʹšše tuärjjõspõõʹji 

mieʹldd. 

Tuärjjõspââʹj liâ 

• 16.1.–15.4.2023 

• 16.4.–15.6.2023 

• 16.6.–15.9.2023 

• 16.9.2023–15.1.2024 

Paalǥâskååʹdd čuâlai kuddân âânnmõõžžid kuõskki tuärjjõsooccmõõžž ǩiõttʼtõõlât oouʹdab čoʹrsteeʹl 

tuärjjõsooccmõõžž puuʹđeen 15.1.2024. 

Tuärjjõõzz ooʒʒât Hyrrä-äʹššeemkääzzkõõzzâst. Sääʹmǩiõllsaž ooccmõõžž tååimtet 

põʹmmaiooccmõššân Lappi JJP-kõõskõʹsse. Ainsmââʹtt, što jiijjad ooccmõš âânn seʹst puk taarbšeei 

meâlddõõzzid. 

Tuärjjõõzz määinaid liâ puättam måtam muttâz 

Investâʹsttemtuärjjõs jieʹllemvueʹǩǩniiʹǩǩid  

Juätkast haʹŋǩǩõõzz vuäǯǯ tuejjeed jiijjâs riiskin, ǥu lij kuâđđam tuärjjõsooccmõõžž. Ainsmââʹtt, što 

ooccmõš lij šõddâm ǩiõttʼtõõllâmvuâlla Lappi JJP-kõõskõʹsse. 

JJP-kõõskõs siâzztââll kuuitâǥ tuejjeed haʹŋǩǩõõzz eman, ǥu miõttlõs tuärjjõstuʹmmstõk lij miõttum. 

Jõs oocci tuejjad haʹŋǩǩõõzz ooudbeäʹlnn miõttlõs tuärjjõstuʹmmstõõǥǥ jiijjâs riiskin da vuäǯǯ 

investâsttmõʹšše ǩiõldlaž teäggtõstuʹmmstõõǥǥ, son ij vueiʹt vuäǯǯad teänab tuärjjõõzz tuejjuum 

investâsttmõʹšše. Haʹŋǩǩummuš lij täʹl tuejjuum ooudbeäʹlnn ooccmõõžž kuâđđmõõžž.  

Raajjmõõžž kuõskki veäʹǩǩtieʹǧǧ vueiʹtet mäʹhssed jäänmõsân viiđâst vuässõõzzâst. Mäʹhssemvuâla 

vuässõõzzin tåʹlǩ mââimõõzz vuässõõzz šorradvuõđ šiõttõõlât juätkast. Mââimõõzz määus šorradvuõtt 

lij 20 % tuärjjõõzz meäʹrest. 

Alttõstuärjjõs nuõrr jieʹllemvueʹǩǩnekka 

Alttõstuärjjõõzz vuäǯǯai âlgg juätkast ooccâd jiõčč määustõõzz. Alttõstuärjjõs määuʹset kueʹhtten 

seämmašoora teäʹǧǧvuässõssân. Vuõssmõõzz vuässõõzz vuäitt ooccâd, ǥu tuärjjõstuʹmmstõõǥǥâst 

peäggtum määin liâ teâuddjam. Veäʹǩǩtieʹǧǧ nuuʹbb vuässõõzz mähssmõõžž oudldõssân lij 

jäärnaǩtåimmamplaan čõõđ viikkmõš. Alttõstuärjjõs määuʹset jäänmõsân viiđ eeʹjj poodd 

http://hyrra.ruokavirasto.fi/#/etusivu

täällâânnmõõžž alttummšest. Vääʹld kuuitâǥ lokku, što viiđ eeʹjj põõššivuõttvuåppmõš älgg tuärjjõõzz 

mââimõõzz vuässõõzz mähssmõõžžâst. 

Alttõstuärjjõʹsse õhttneei baŋkklainnu vueiʹtet juätkast miõttâd riikkstaanmõš. Riikkstaanmõʹšše âlgg 

uʹvdded vuâsttååsktõs, kååʹtt vuäitt leeʹd ǩiiddâlm- leʹbe põõrǥâsǩiddtummuš. Lääin vuäǯǯjest peʹrrjet 

vuârrmääus, koon šorradvuõtt lij 0,75 proseeʹnt staanmõõžž meäʹrest, kuuitâǥ jäänmõsân 200 euʹrred. 

Lââʹssen staanmõõžžâst peʹrrjet lääin vuäǯǯjest pieʹllpiiri-iiʹjji määus, koon šorradvuõtt lij 0,75 

proseeʹnt staanmõõžž kuäʹssaǥ pääʒʒam meäʹrest. Staanmõõžžâst peʹrrjem määus âʹlǧǧe mäʹhssed 

kueiʹt vuâra eeʹjjest, njuhččmannu da kålggmannu mââimõs peiʹvven. 

Škooultõspodd puäʒʒtääl da luâttjieʹllemvuõʹjji tuärjjõõzzin 14.4.2023 

• Eʹtǩǩõsmateriaal (pdf) 

Looǥǥ lââʹzz: 

• Lââʹssteâđ da lomaakk (ruokavirasto.fi) 

• Hyrrä-äʹššeemkääzzkõs 

Puäʒʒtääl jieʹlli mieʹldd šõddi tuärjjõs (puäʒʒtuärjjõs) 

Puäʒʒtääl vueʹǩǩniiʹǩǩid miõđât jieʹlli mieʹldd šõddi tuärjjõõzz. Tuärjjõõzz vuäǯǯmõš õõudldad, što 

poorrâmkåʹdd vuäʹmast uuʹccmõsân 80 jieʹllempuõccu. 

Puäʒʒhåiddameeʹjjest 2022/2023 jieʹlli mieʹldd šõddi tuärjjõõzz vuäitt ooccâd äiʹǧǧen 15.8.–

7.9.2023. Puäʒʒtuärjjõõzz määuʹset 35 euʹrred/jieʹllempuäʒʒ. 

Ǩeäzz tuärjjõõzz vueiʹtet miõttâd? 

Tuärjjõs vueiʹtet miõttâd luâđlaž oummuid leʹbe nåkam luâđlaž oummui šõõddtum poorrâmkådda, 

kååʹtt lij seämma täälast jälsteei piârobbvuõtt. Poorrâmkåʹdden ǩiõččât še jueʹjjǩânai preeddan. 

Puäʒʒtuärjjõõzzâst ij leäkku pâʹjjââʹǩǩraajj. 

Seämma poorrâmkådda (piârobbvuõʹtte) koʹlle ouddmiârkkân 

• Seämma täälast põõššinalla jälsteei oummu 

• Kõskkäiggsânji meädda åårrai oummu 

Kõskkäiggsaž meädda-åårrmõš vuäitt šõddâd ouddmiârkkân mättʼtõõttâmpââʹjest, 

tuâjjmieʹrrummšest, jeeʹres tiânâstuâjast, prizoov- leʹbe siviilkääzzkõõzzâst, puõccipõõrtâst 

åårrmõõžžâst leʹbe vaʹŋǧǧeempääiʹǩest åårrmõõžžâst. Meädda-åårrmõš ǩiõččât takainalla 

kõskkäiʹǧǧšiʹžžen, jõs tõt peštt jäänmõsân nuʹt õõut eeʹjj. 

• Poorrâmkådda kuulli oummu jeeʹresåʹrnn jälsteei pieʹllkueiʹmm 

https://www.ely-keskus.fi/documents/10191/41728100/Porotalouden+ja+luontaiselinkeinojen+tuet+vuosina+2023-2027.pdf/4ed3fb38-9a11-0e5a-d4e8-7f9991a13a7b?t=1681474603122
https://www.ruokavirasto.fi/viljelijat/tuet-ja-rahoitus/porotalous-ja-kolttalain-mukaiset-tuet/porotalouden-ja-luontaiselinkeinojen-rakennetuet/
https://hyrra.ruokavirasto.fi/#/etusivu

Pieʹllkueiʹmm kooll poorrâmkådda, håʹt-i son leʹčči meädda määŋgaid iiʹjjid, jõs suäna jiâ leäkku 

pieʹllkueiʹmmen rätkkjam. Ouddmiârkkân pieʹllkueiʹmm, kååʹtt lij nuuʹbb päiʹǩǩ-kååʹddest tuâj, 

mättʼtõõttâmpââʹj leʹbe prizoovneǩ-kääzzkõõzz diõtt, kooll seämma poorrâmkådda. 

• Seämma täälast jälsteei âʹlddruåđ 

Âʹlddruåđ liâ pieʹll- leʹbe äävkueiʹm, puärraz da päärna, maaddârpuärraz di vueʹllâkksa vueʹbbež. 

• Nuuʹbb päiʹǩǩ-kååʹddest mättʼtõõtti pieʹllkueiʹmm leʹbe puärrsi poorrâmkådda kuulli vuâlla 18-

ekksaž päärnaž 

Ooccmõõžžâst âʹlǧǧe leeʹd pieʹllkueiʹm da puki poorrâmkådda kuulli tiuddâkksai oummui väʹlddǩeeʹrj, 

kooi puõccuin ooʒʒât tuärjjõõzz. Väʹlddǩeʹrjjlomakk käunnai ruokavirasto seeidain (liŋkk seeid 

looppâst). 

Preddnest feʹrttai kueʹđđed jiijjâs ooccmõõžž. Ååʹn veâl preddnin âlgg ooccâd tuärjjõõzz 

põʹmmaiooccmõõžžin. Ooccmõʹšše õhtteet preddan pokoineeʹǩǩ jällmõšloǥstõk da väʹlddǩeeʹrj. 

Tuärjjõõzz vuäǯǯmõõžž õõudldõõzz 

Tuärjjõõzz vuäǯǯmõššân poorrâmkådda kuulli oummuin âʹlǧǧe leeʹd vuäʹmstum puäʒʒhåiddameeʹjj 

2022/2023 puuʹđeen uuʹccmõsân 80 jieʹllempuõccu. Tuärjjõʹsse vuõiggâdvuõđ uʹvddi jieʹllʼji 

vuäʹmstemvuõiggâdvuõtt da mieʹrr vuâđđâʹvve vueiʹvvääʹššest puäʒʒhåiddameeʹjjest 2022/2023 rajjum 

veerǥlaž puäʒʒloǥstõʹǩǩe. Puäʒʒhåiddameeʹjj 2022/2023 poddân tuejjuum puäʒʒkaaup vueiʹtet 

väʹldded lokku tuärjjõõzz miõđeen. 

Tuärjjõõzz vuäǯǯjest õõudldet mošttupiijjâm âânnmõõžžid puäʒʒtääl puåđõõzzin da kuulin. 

Mošttupiijjâmõõlǥtummšest šõõddeeʹl tuärjjõsooccmõʹšše âlgg õhtteed puäʒʒtääl mošttupiijjmõõžžin 

(Pomu) puåđõslaaskâlmseidd, koin ooʒʒi vueiʹtet tuõttâd tuejjeem tuärjjõõzz vuäǯǯmõõžž õõudldem 

mošttupiijjmõõžž. Mošttupiijjâmõõlǥtemvuõđ seuʹrrjet jieʹlli mieʹldd šõddi tuärjjõõzz vuåppmõõžž 

õhttvuõđâst. Ođđ puäʒʒtuärjjõsooccji beäʹlnn meâlddõslomaakk jeät õõlǥât.  

Tuärjjõõzz jeät määuʹs tõin jieʹllempuõccuin, kook pââʹjte paalǥâskådda leʹbe tõi vueʹssniiʹǩǩid 

mieʹrruum šuurmõõzz seännum jieʹllempuõccui meäʹr. Jõs paalǥâskååʹdd jieʹllempuõccui mieʹrr pââʹjat 

paalǥâskådda mieʹrruum šuurmõõzz seännum jieʹllempuõccui meäʹr, poorrâmkooʹddi tuärjjõsââʹnteei 

jieʹllempuõccui meäʹr uuʹcceet pâiʹlmeärrsaž puõccui mieʹldd seämma kõskkvuõđâst ǥu poorrâmkååʹdd 

vuäʹmste jieʹllempuõccuid paalǥâskååʹddest.  

Jõs jieʹllempuõccui mieʹrr pääʹʒʒ uuʹccben ǥu 80 jieʹllempuõccu, ni tõk jiâ cõõgg tuärjjõõzz 

miõttmõõžž poorrâmkådda pääʒʒam jieʹllempuõccui meäʹr vuâđald, jõs poorrâmkååʹddest liâ 

ooudbeäʹlnn ǩieʹppummuž leämmaž uuʹccmõsân 80 jieʹllempuõccu. 

Tuärjjõõzz jeät määuʹs tõin jieʹllempuõccuin, koid vueʹssneeʹǩǩ paalǥâskååʹdd priimmâm piiri-iiʹjji 

šõddâm kåʹddempuäʒʒplaani mieʹldd leʹčči õlggâm kåʹdded. Jõs poorrâmkååʹddest kååʹddǩâni pääʒʒam 

puõccui mieʹrr lij pääʒʒam pâʹjjel koumm proseeʹnt jieʹllempuõccui meäʹrest, tuärjjõõzz jeät määuʹs 

poorrâmkådda ni vooʹps. 

Tuärjjõõzz ooccmõš 

Tuärjjõs ooʒʒât neʹttäʹššeemkääzzkõs Vipust, koozz puäʒʒtääl vueʹǩǩneeʹǩǩ vueiʹtte ǩeeʹrjtõõttâd 

neʹttbaŋkktiõttin leʹbe mobiilstaanõõǥǥin. Lappi JJP-kõõskõs smeʹllkâtt äʹššeed neeʹttest, koʹst äʹššeem 

lij jåʹttlab ǥu põʹmmailomaakkin. Ooccmõõžž meâlddõõzz vuõltteet äʹššeemkääzzkõõzz pääiʹǩ. 

Tuärjjõõzz vuäitt kuuitâǥ veâl ooccâd še põʹmmailomaakkin. Puäʒʒloǥstõõǥǥ teâđ vääʹltet 

paalǥâskååʹddest vuõiʹǧǧest Lappi JJP-kõõskõʹsse, kååʹtt ǩiõttʼtââll ooccmõõžžid. 

Tuärjjõõzz ooccmõš põõtt Vipu-kääzzkõõzzâst 7.9.2023 čiâss 23:59. Põʹmmailomaakkin ooʒʒeen 

tuärjjõsooccmõõžž âʹlǧǧe tååimted Lappi JJP-kõõskõʹsse mââimõõzzâst 7.9.2023. Tõid ooccmõõžžid 

heelǥeet, kook puäʹtte mâʹŋŋlest suåppum ääiʹjest. 

Põʹmmai ooccâmlomaakk tååimtet pååʹšt mieʹldd addrõʹsse Lapin ELY-keskus, kirjaamo, PL 8060, 

96101 Rovaniemi leʹbe neʹttpååʹštin addrõʹsse kirjaamo.lappi(at)ely-keskus.fi. 

• Ooʒʒ tuärjjõõzz Vipu-kääzzkõõzzâst (vipu.ruokavirasto.fi) 

• Vuäppõsvideo: Nääiʹt ooʒʒak puäʒʒtuärjjõõzz Vipu-kääzzkõõzzâst (youtube.com) 

• Lomaakk (ruokavirasto.fi) 

 

https://vipu.ruokavirasto.fi/
https://www.youtube.com/watch?v=yYzsiOEQ2qI
https://www.ruokavirasto.fi/tuet/porotalous/porotalouden-elainkohtainen-tuki/

